
Giriş :  
  Ticarət insan əməyi ilə bağlı fəaliyyətdir. Ticarət ən müxtəlif və çoxşaxəli bir iqtisadi-sosial sahəsi kimi bütün iqtisadi məkanlarda ayrıca götürülmüş bir məmləkətdə və onun daxili məhəllilərində, həmin məmləkətin xarici ölkələrlə iqtisadi münasibətlərində, beynəlxalq iqtisadi əlaqələrin realizə ediləcəyi məkanlarda təşkil olunur və idarə edilir.
  Müasir dünya təsərrüfatında iqtisadi əlaqələrin inkişafı beynəlxalq iqtisadi münasibətlərin yuxarıda göstərilən hər üç formasının həm üfüqi, həm də şaquli istiqamətlərdə inkişafı ilə xarakterizə olunur. Dünya iqtisadiyyatı inkişafının məhz bu mərhələsində məmləkətlərarası ticarətin sürətli inkişafı beynəlxalq iqtisadi münasibətlərin əsas cəhətini təşkil edir.
  Beynəlxalq ticarət müxtəlif alıcılar və satıcılar və vasitəçilər arasında həyata keçirilən alqı və satqı prosesidir. 
  Dünya təcrübəsi göstərir ki, beynəlxalq ticarətin arası-kəsilmədən və səmərəli artımının təmin edilməsinə bir sıra amillər təsir edir ki, onlarla da aşağıdakılar aid edilir:
· sülh şəraitinin daima möhkəmləndirilməsi və dövlətlərarası münasibətlərin stabilləşdirilməsi;
· istehsalın və kapitalın beynəlmiləlləşdirilməsi;
· əsas kapitalın yeniləşdirilməsinə, köhnələrin rekonstruksiya edilməsinin sürətləndirilməsinə şərait yaradan və iqtisadiyyatın yeni-yeni sahələrinin inkişafına səbəb olan elmi-texniki inqilabın son nailiyyətlərindən istifadə olunması;
· dünya bazarında beynəlxalq korporasiyaların və qurumların aktiv fəaliyyət göstərməsi;

· yeni-yeni kommersiya fəaliyyətləri üçün reallıqlarının və yüksək standartlara cavab verən malların ticarəti üçün ümumdünya bazarının yaranması;
· beynəlxalq ticarətin ÜTT çərçivəsində qəbul edilmiş beynəlxalq ticarət sazişləri vasitəsilə nizamlanması və tənzimlənməsi;
· beynəlxalq maliyyə-iqtisadi təşkilatların fəaliyyətini gücləndirən və ölkələri ticarət və tədiyyə balansının əsas dünya valyuta nisbətlərinə əsasən stabilliyinin saxlanmasını təmin edən Beynəlxalq Valyuta Fondunun fəaliyyət mexanizminin daha da aktivləşdirilməsi;
· dünya iqtisadiyyatına təsir və münasibət baxımından Dünya Bankının fəaliyyətinin stabilləşdirilməsi;
· beynəlxalq ticarətin liberallaşdırılması və alqı-satqı əməliyyatlarının və s. optimallaşdırılmasına şərait yaradan azad iqtisadi zonaların yaradılması;
· ticarət-iqtisadi inteqrasiya proseslərinin inkişaf etdirilməsi, regional baryerlərin kənarlaşdırılması, ümumi bazarların, azad ticarət zonalarının səmərəli formalaşdırılması;
· keçmiş müstəmləkə ölkələrin siyasi müstəqillik əldə etmələri və onların sıralarından xarici bazara yol açılması. 
“Gömrük rəsmiləşdirilməsi” gömrük işinin təşkili sahəsində mühüm əhəmiyyətə malikdir. Çünki xarici iqtisadi fəaliyyətlə məşğul olan istənilən hüquqi və fiziki şəxs mütləq gömrük rəsmiləşdirilməsi proseduru ilə qarşılaşır.
Gömrük rəsmiləşdirilməsi qaydaları  həm Gömrük Məcəlləsinin müddəaları, həm də Azərbaycan Respublikası Qanunvericiliyinin digər aktları ilə müəyyən edilə bilər. Qanunvericilik dedikdə, təkcə qanunlar deyil, həm də Azərbaycan Respublikasının icra hakimiyyəti orqanlarının, ilk növbədə Dövlət Gömrük Komitəsinin qanun qüvvəli aktları nəzərdə tutulur.

1. Xarici ticarət əməliyyatlarının xarakteristikası

         Ticarət beynəlxalq iqtisadi əlaqələrin ənənəvi və ən qədim forması hesab olunur. Bir neçə minilliklər ərzində formalaşan ticarət əlaqələri öz vacib mövqeyini qoruyub saxlaya bilmişdir.
         Ikinci dünya müharibəsindən sonra xarici ticarətin tempi, beynəlxalq istehsalın artım tempini üstələməyə başladı. Ümümdunya Ticarət Təşkilatının məlumatlarına görə 1950 – 1995 – ci illərdə beynəlxalq istehsalın illik artım tempi 4% olmuşdursa, xarici ticarətin illik artım tempi 6% - dən çox olmuşdur. Əgər 45 il ərzində ticarət dövriyyəsi 14 dəfə artmışsa, ümümi istehsalın həcmi 5,5 dəfə artmışdır. Hal – hazırda bu fərq getdikcə daha da böyüməkdədir. 
         Sadə şəkildə ticarət dedikdə, iki tərəf arasındakı mal alqı – satqısı və ya mübadiləsi ( barteri ) başa düşülür. Tərəflərin rolunda dövlət, firma və ya fiziki şəxslər çıxış edə bilər. Ticarətdə tərəfdaş bir və ya bir neçə dövlət ola bilər. Beynəlxalq dildə nümayəndə “rezident” kimi qəbul olunur. Rezident daxili və xarici  sövdələşmələr zamanı müxtəlif səlahiyyətə malik olur. Əgər  rezident daimi olaraq bir ölkənin sərhədləri daxilində fəaliyyət göstərirsə , o yerli rezidentdir. 
        Məhz rezidentlərin fəaliyyət dairəsinə görə ticarət iki qrupa bölünür : 
1) Daxili
2) Xarici
         Daxili ticarətdə ancaq bir ölkənin rezidentləri, xarici ticarətdə isə bir neçə ölkənin rezidentləri iştirak edir. 
         Xarici ticarət mal və xidmətlərin iki qarşılıqlı axınından ixrac (eskport) və idxaldan (import) ibarətdir. Ixrac (eksport) dedikdə yerli istehsal məhsulunu və xidmətinin xarici ölkə ərazisində satılması, idxal (import) dedikdə isə xaricdən mal və xidmətin alənması başa düşülür.
         Xarici ticarət müxtəlif rejimlərlə həyata keçirilir. Əgər mal axını gömrük sərhəddindən keçərkən heç bir maniə ilə qarşılaşmırsa, bu sərbəst ticarət rejimi adlanır. Əgər dövlət tərəfindən vergi, rüsum, kvota (miqdar məhdudiyyəti) və sair ticarət məhdudiyyətləri qoyularsa, bu cür ticarət rejimi proteksionist adlanır. Idxal və ixracın cami ticarət dövriyyəsi, fərqi isə ticarət saldosu adlanır. Əgər ixrac idxalı üstələyirsə, bu aktiv ticarət saldosu, idxal ixracı üstələyirsə passiv (mənfi) tcarət saldosu hesab edilir
         Beynəlxalq ticarət xətti ilə mal və xodmətlərin göndərilməsi zamanı müvafiq valyutalardan istifadə olunur. Bəzən valyuta çətinlikləri olduğu hallarda, mal və xidmətlərin qarşılıqlı əvəzlənməsi metodundan istifadə olunur. Hazırda beynəlxalq ticarətin  20- 30% - i bu üsulla həyata keçirilir. 

         Mal mübadiləsi ilə aparılan bu cür ticarət barter adlanır.
         Ticarətin həyata kecirildiyi bazarları şərti olaraq aşağıdakı qrupa ayırmaq olar : 
1) Daxili
2)  Milli
3) Ölkələrarası
4) Beynəlxalq
          Mal və xidmətlərin alqi – satqısı yerli istehsalçıların sövdələşmələri ilə həyata keçirilən bazar daxili bazar adlanır. Daxili bazar və ticarət dövriyyəsinin xarici bazar üçün nəzərdə tutulmuş müəyyən hissəsi birlikdə milli bazarı təşkil edir. Deməli milli bazar daxili bazardan daha geniş iqtisadi anlayışdır. Xaricdə satış üçün istiqamətlənmiş milli məhsulların bazarı ölkələrarası bazar hesab olunur. Ölkələr arasında baş verən və dünya iqtisadi birliyini formalaşdıran ticarət dövriyyəsi beynəlxalq bazar anlayışını əhatə edir. 
         Beynəlxalq ticarətin aşağıdakı ümumi cəhətləri mövcuddur :
1) Belnəlxalq bazarda bir ölkədən idxal edilmiş mallarla digər ölkədən ixrac edilmiş mallar, daha doğrusu təklif və tələbat qarşılaşır
2) Ixracın həcmini milli bazarda mövcud əmtəənin artıqlığından, idxalın miqdarı defisitin həcmindən asılıdır.
3) Milli qiymətlərin dünya bazarındakı bərabər qiymətlərlə müqayisəsi mövcud əmtəənin bir ölkədə artıqlığını müəyyən etməklə digər ölkədə artıq tələbin olduğunu müəyyən etməyə imkan verir.
4) Müxtəlif ölkələrin daxili bazarlarında eyni əmtəənin minimal və maksimal qiyməti dünya qiymətlərinin yuxarı və aşağı sərhədini yaradır və həmin qiymətlər üzrə mal dünya bazarında realizə ediləcəkdir.
5)  Beynəlxalq bazarda beynəlxalq ticarətdən qazanc vahid dünya qiymətinə satılmasındadır
6)  Mövcud əmtəənin ixracı və idxalı arasındakı həcm fərqi bir tərəfdən, dünya qiymətinin səviyyəsi digər tərəfdən qarşılıqlı asılılığı yaradır.
7) Rəqabət bazarında mərkəzə cəhd ənənəsi yaranır, bu da faktiki olaraq mövcud malın və onun bərabər əhəmiyyətindən dünya bazarındakı qiymətindən kənarlaşmalıdır.
8) Beynəlxalq mal axını ixracatını dövlətin avtargiya şəraitində nisbətən ucuz malların göndərilməsi və nisbətən baha malların idxalı cəhdi yaranır.
9)  Ticarət maniələrinin çoxalması ilə beynəlxalq ticarət o vaxta qədər davam edəcəkdir ki, o maniələrin hər əmtəə vahidinə görə həddi

         iki ölkənin arasındakı ticarətin yoxluğu zamanı qiymətlərinin az nisbətinə kimi enmiş olsun.
Xarici ticarətin vacibliyi aşağıdakı vəziyyətlərlə əlaqələndirilir :
1) Xarici ticarət dünya bazarının meydana gəlməsi, kapitalist istehsal üsulunun tarixi müvəffəqiyyətinin bir şərtidir. Kapitalın ilk yığımı dövründə mal mübadiləsi ölkələr sərhədinin aşmışdır. Beynəlxalq ticarətin genişlənməsi, məhsuldar qüvvələrin inkişafında, istehsalın həcminin artırılmasında, malların daşınması şəraitinin yaxşılaşdırılmasında inqilab yaradır və s.
2) Xarici ticarətin vacibliyinə səbəb, ayrı – ayrı ölkələrdə müxtəlif sahələrin qeyri – bərabər inkişafı olmuşdur. Müxtəlif sahələrin dinamik inkişaf etmiş məhsullarının ölkə daxilində realizə edilməməsi həmin məhsulların xaricə aparılmasına səbəb olmuşdur.
3) Iqtisadiyyatın müasir inkişaf pilləsində daxili bazarın əhalinin ehtiyaclarını ödəmə qabiliyyəti məhdud olduğu halda, istehsalın hədsiz genişləndirilməsi ənənəsi meydana çıxmışdır. Belə olduğu təqdirdə istehsal daxili tələbatı üstələyir və onda hər bir ölkənin sahibkarı xarici bazar uğrunda gərgin mübarizəyə qoşulur. Beləliklə, ayrı – ayrı ölkələrin özlərinin beynəlxalq əlaqələrinin genişləndirilməsinə marağı artıq istehsal olunmuş mala xarici bazarda olan ehtiyacla əlaqələndirilir. Müəyyən malların kənardan əldə edilməsi və ən nəhayət İEOÖ – in işçi qüvvəsi və xammalından istifadə etməklə daha çox qazanc əldə etmək.
      Son onilliklərdə xarici ticarətin təkamülü, əksər ölkələrin  müstəmləkə rejimindən azad olmaları, dünya bazarında elmi -  texniki tərəqqinin inkişafındakı irəliləmələrlə yanaşı, yanacaq – energetika, valyuta – maliyyə və iqtisadi böhranlar nəticəsində dünya ticarətinin bir qədər qeyri – təşkilati xarakter almasıdır.
        Xarici ticarəti müasir inkişaf mərhələsində aşağıdakı xüsusiyyətlərə malik olması ilə xarakterikdir : 
1) Elmi – texniki tərəqqinin təsiri nəticəsində beynəlxalq mal mübadiləsində ağlagəlməz ölçüdə artımın baş verməsi və onun beynəlmilliləşməsinin dərinləşməsi. Beynəlxalq ticarət mübadiləsinin həcmi sınayecə İEÖ – in yanacaq – energetik balansının strukturunun dəyişməsi neft məhsullarına ələbatın artması, kənd təsərrufatının inkişafı ilə əlaqədar əmək maşınları, həmçinin nəqliyyat maşınlarının istehsalına tələbin artması, İEOÖ – də energetik quruculuğunun inkişafı kimi amillərlə əlaqədardır. 

                       Bunlar eyni zamanda sənayecə İEÖ arasında da xarici ticarət                      mübadiləsinin genişlənməsinə şərait yaratmış və inteqrasiya prosesləri nəticəsində regional ticarət – iqtisadi blokların yaranmasına şərait yaratmışdır.
2)  Beynəlxalq ticarətin coğrafi bölgüsünün dəyişməsinin, dünya ticarətində İEOÖ – in xüsusi çəkisinin azalmasının meydana gəlməsi və sənayecə İEÖ – in payının artması
3) Son onilliklərdə ticarətin inkişaf dinamizminin meydana gəlməsi 
4)  Elmi – texniki tərəqqinin təsiri altında ixrac strukturunun dəyişməsi, əməyin beynəlxalq bölgüsünü surətləndirmiş, elm tutumlu məhsulların xidmətlərdəki obyektiv prosesləri surətləndirir. Ümumilikdə ixrac mallarının struktur dəyişiklərini belə xarakterizə etmək olar. Əgər ikinci dünya müharibəsinə qədər dünya ticarəti əsasən xammalla olduğu halda 90 – cı illərdən başlayaraq hazır məhsullarla ticarətə meyl çoxalmışdır. Dünya ticarət dövriyyəsindəki hazır məhsullarla ticarətin xüsusi çəkisi  2/3 təşkil edir.
5) Yeni istehsal sahələrinin meydana gəlməsi ilə əlaqədar olaraq bir çox xammal, xüsusilə əlvan metallara, neft və qazı olan tələbatların artması ölkələrin asılılığını artırmışdır.
6) Elmi – texniki inqilabın təsiri altında müxtəlif ölkələrin maşınqayırma məmulatları, kimya, elektronika, elektron sənayesi sahələri arasında möhkəm texnoloji əlaqələr yaranmışdır. Bu müəssisələrin xarici bazara yönəlməsi, bunların bir zavodun müxtəlif ölkələrdə yerləşən iştirakçıları çevirir.
7) Elmi-texniki tərəqqinin təsiri altında əməyin beynəlxalq bölgüsü prosesinin obyektiv surətlənməsi. Hazırda malların beynəlxalq bazara mübadiləyə gətirilən hissəsinin əksəri müştərək məhsullardır.
         Beləliklə, müasir dünya ticarəti ona məxsus olan ilk əlamətlərini itirir. Vaxtilə hər ölkə özünə məxsus məhsulları  dünya bazarına çıxarırdısa, indi dünya bazarına çıxarılan malların əksəri müxtəlif ölkə müəssisələrinin kooperasiyalaşdırılmış məhsullarıdır.
         Dünya ticarətində iştirak edən hər bir ölkə özünün xarici ticarət siyasətini yürüdür. Daha dağrusu daxili bazarın qorunması və yaxud xarici ticarət həcminin artırılması, onun strukturu və mal axının istiqamətini dəyişdirmək tədbirlərini həyata keçirir. 

          Xarici ticarətin librallaşdırılması bu günün işi deyildir. Bununla belə müasir liberallaşdırma əsaslı surətdə fərqlənir.
         Birincisi, tənzimləmə sferası tədbirləri əsaslı surətdə genişləndirilmişdir. Çoxdan öz çərçicəsindən çıxmış və bütün təsərrufat sahələrini əhatə etmiş tarif siyasəti mürəkkəbləşmiş və daha çoxsahəli mexanizmə çevrilmişdir.
        Ikincisi, xarici ticarət mübadiləsinin liberallaşdırılması sahəsində müxtəlif ölkələrin çoxtərəfli beynəlxalq razılaşdırılmış fəaliyyətlərinin rolu ölçüsüz dərəcədə artmışdır.
        Həhayət, üçüncüsü, ticarət sahəsində mübarizə qığılcımlarının meydana gəlməsinə baxmayaraq xarici ticarətin inkişafına maniələrin uzunmüddətli və nəzərə çarpacaq dərəcədə aşağı  salınmasına nail olunmuşdur.
         Müasir Azərbaycan dövlətinin yaranması xarici ticarət fəaliyyətinin tənzimlənməsi yanaşması əsaslı surətdə dəyişmişdir. Bu məqsədlə 1992 – ci ilin birinci yarısından bir çox dövlət tədbirləri həyata keçirilməyə başlamışdır.
1) Azərbaycan Respublikası XİF tənzimlənməsi sahəsində bir çox beynəlxalq müqavilələrə  calanmışdır. Azərbaycan müəssisələrinin xarici bazara çıxışlarının inzibati yollarla məhdudlaşdırılması milli iqtisadiyyata təhlükə yaradan hallar istisna edilməklə aradan götürülmüşdür.
2)  Kvotlaşdırılmış və lisenziyalaşdırılmış ixrac malların miqdarı əsaslı surətdə  azaldılmışdır və ixracın tarif üsulları ilə tənzimlənməsinə keçilmişdir.
3)  Strateji vacib malların ixracının nizamlaşdırılması tədbirləri götürülmüşdür. Keyfiyyətə nəzarət, sertifikasiya aləti və XİF xidmət edən informasiyanın işlənilməsi sistemi hazırlanmışdır. Bunlara yekun addımı kimi “Gömrük məcəlləsinin” (1997 – ci il), “Valyutanın tənzimlənməsi və valyuta nəzarəti haqqında” Azərbaycan Respublikası qanunu (1994), “ Gömrük tarifi haqqında” Azərbaycan Respublikasının qanunu(20 iyun 1995), “Xarici iqtisadi fəaliyyətin dövlət tənzimlənməsi haqqında” (24 mart 1997 – ci il) qanunların qəbul edilməsini göstərmək olar. Hazırda Azərbaycan Respublikasının yeni Gömrük məcəlləsi hazırlanır.

        2.Xarici ticarət əməliyyatlarının müasir vəziyyəti və Azərbaycanda statistik göstəriciləri
         Gömrük məcəlləsinin 17 - ci maddəsinin 16 - ci bəndinə görə, gömrük rəsmiləşdirilməsi – bu Məcəllənin müddəalarına  və tələblərinə uyğun olaraq malların və nəqliyyat vasitələrinin müəyyən gömrük rejimi altında yerləşdirilməsi ardıcıllığı və bu rejimin fəaliyyətinin başa çatmasıdır.
         Gömrük rəsmiləşdirilməsi, həmçinin, mal və nəqliyyat  vasitələrinin Azərbaycanın gömrük sərhədindən keçirilməsinə gömrük nəzarətinin təmin edilməsi və belə keçirilməyə dövlət tənzimləmə vasitələrinin tətbiq edilməsi məqsədi ilə gömrük orqanının vəzifəli şəxsləri tərəfindən aparılan əməliyyatların məcmusu kimi də anlaşıla bilər.
         Gömrük rəsmiləşdirilməsi qaydaları həm Gömrük Məcəlləsinin müddəaları, həm də  Azərbaycan Respublikası qanunvericiliyinin digər aktları müəyyən edilə bilər. Qanunvericilik dedikdə təkcə qanunlar deyil, həm də  Azərbaycan Respublikasinın icra hakimiyyəti orqanlarının, ilk növbədə Dövlət Gömrük Komitəsinin qanun qüvvəli aktları nəzərdə tutulur.    
         Məsələn, “Azərbaycan Respublikasının gömrük  buraxılış məntəqələrində istehsalat və ya kommersiya  fəaliyyəti üçün  nəzərdə tutulmayan malların keçirilməsi qaydaları üzrə təlimat” 
         Gömrük  rəsmiləşdirilməsinin hüquqi tənzimlənməsi qanunvericilik aktları ilə yanaşı beynəlxalq konvensiyalarla nəzərdə tutulmuş normalarla da həyata keçirilə bilər. BYD kitabçaları tətbiq edilməklə Beynəlxalq yük daşımaları konvensiyası avtonəqliyyat vasitələri və konteynerlərlə daşınan yüklərin gömrük rəsçiləşdirilməsinin qayda və şərtlərini tənzimləməklə ümumilikdə qəbul edilmiş normalar kimi mühüm əhəmiyyət kəsb edir.
         Gömrük Məcəlləsinə görə gömrük rəsmiləşdirilməsi, bu iş üçün gömrük orqanının fəaliyyət göstərdiyi mal göndərən və ya müəssisənin, yaxud onun struktur bölməsinin yerləşdiyi ərazidə, xüsusi müəyyən edilmiş yerlərdə həyata keçirilir. Gömrük rəsmiləşdirilməsi gömrük orqanının müəyyən edilmiş iş vaxtı ərzində həyata keçirilməlidir. Gömrük orqanının iş rejimi Dövlət Gömrük Komitəsi ilə razılaşdırılmalıdır. Bununla bele, Gömrük Məcəlləsi gömrük rəsmiləşdirilməsinin digər yerlərdə və gömrük orqanının iş vaxtından kənar vaxtlarda da həyata keçirilməsini mümkün sayır. Bunun üçün maraqlı şəxs gömrük rəsmiləşdirilməsini aparan gömrük orqanının razılığını almalıdır və bu halda meydana çıxan bütün xərclər maraqlı şəxs tərəfindən ödənilir.

          Başqa yerlərdə və iş vaxtından kənar vaxtda da aparılan gömrük rəsmiləşdirilməsi əməliyyatları üçün ikiqat haqq alınır.
         Dövlət Gömrük Komitəsi ayri – ayri kateqoriyalı malların və nəqliyyat vasitələrinin gömrük rəsmiləşdirilməsinin aparılmasını müəyyən gömrük orqanlarına həvalə edə bilər. Məsələn, DGK – nın 20fevral 1998 – ci il tarixli 002 saylı əmri ilə idxal edilən aksizli malların mərkəzləşdirilmiş qaydada gömrük rəsmiləşdirilməsini təşkil etmək, aksiz markalarının tətbiqinə nəzarəti gücləndirmək, məqsədi ilə fəaliyyət zonası bütövlükdə Azərbaycan Respublikasının gömrük ərazisi olan yeni struktur vahidi -  Aksiz gömrük postu yaradılmışdır. 
         Xarici  iqtisadi fəaliyyət  iştirakçıları tərəfindən idxal olunan və gömrük ərazisindən keçirilən etil (yeyinti) spirtinin, alkohollu içkilərin və tütün məmulatlarının gömrük rəsmiləşdirilməsini bu post əyata keçirir.
         Gömrük rəsmiləşdirilməsinin yerinin və vaxtının müəyyən edilməsi bir sıra faktorlardan asılıdır : 
1) Keçirilən malın xarakter və xassələri (məsələn, aksizli malların gömrük rəsmiləşdirilməsinin xüsusiyyətləri və s. )
2) Malların daşındığı nəqliyyat növü (gəmi, qatar (vaqon) , avtomobil) 
3) Keçirilən malların rəsmiləşdirildiyi gömrük rejimləri
4) Keçirilən malların mənşə ölkəsi
5) Malların göndəricisinin, yaxud da alıcısının yerləşdiyi yer
         Gömrük rəsmiləşdirilməsi yerləri müvafiq gömrük rejimləri üzrə hazırlanan təlimatlarla da müəyyən edilə bilər.
         Mal və nəqliyyat vasitələrini gömrük sərhədindən keçirən şəxslər, daşıyıcı, anbar sahibi, eləcə də maə və nəqliyyat vasitələrinə münasibətdə səlahiyyətlərə malik olan digər şəxslər gömrük rəsmiləşdirilməsi yerinə daxil olmaq hüququna malikdirlər. Gömrük orqanı onların iştirakını tələb etdikdə bu hüquq vəzifəyə çevrilir, belə ki, bu mərhələdə adı çəkilən şəxslər gömrük rəsmiləşdirilməsi zamanı bu orqanın vəzifəli şəxslərinə kömək etməlidirlər. Belə kömək dedikdə Gömrük Məcəlləsinin 132 – ci maddəsində göstərilən əməliyyatlar, prob və nümunələrin götürülməsi nəzərdə tutulur. 
         Gömrük rəsmiləşdirilməsi Azərbaycan dilində aparılır. Bununla belə Gömrük Məcəlləsinin 141 – ci maddəsinin 3 – cü bəndinə və 171 – ci maddənin 5 -  ci bəndinə  əsasən Dövlət Gömrük Komitəsinin icazəsi ilə rəsmiləşdirilməni aparan gömrük orqanına bu orqanın vəzifəli şəxslərinin bildiyi xarici dildə tərtib edilmiş sənədlər təqdim oluna bilər.Bir dövlətin ərazisində verilmiş və hüquqi qüvvəsi olan sənədlər digər dövlətin ərazisində, beynəlxalq müqavilə və sazişlərdə başqa hal

nəzərdə tutulmamışsa, yalnız müəyyən edildikdən  ( şəhadətləndirildikdən) sonra istifadə oluna bilər. Məsələn, Mülki, ailə - cinayət işləri üzrə hüquqi munasibətlər və hüquqi yardım barədə 22yanvar 1993 – cü ildə qəbul edilmiş Beynəlxalq Konvensiyaya görə, bu Konvensiyanın üzvü olan ölkələrin ərazisində sənədlər ona verilmiş səlahiyyətlər daxilində və müəyyən edilmiş formada xüsusi səlahiyyətli orqan və ya təşkilat tərəfindən hazirlanmış, yaxud ölkənin  ərazisində təsdiq edilməsi, yaxud şəhadətləndirilməsi (leqallaşdırılması) tələb olunmur. Bele sənədlərə notarius təsdiqi yeterli olur.
         Təcrübədə xarici sənədlərin şəhadətləndirilməsinin daha çox iki üsulundan istifadə edilir :
1) Konsul leqallaşdırılması
2) Apostil qoyulması
          Azərbaycan Respubklikasının gömrük sərhədindən keçirilən və baytarlıq, fitosanitar, ekoloji və digər dövlət nəzarəti növlərinə cəlb edilməsi lazım olan mal və nəqliyyat vasitələrinin gömrük rəsmiləşdirilməsi, yalnız bele keçirilməyə səlahiyyətli dövlət orqanları tərəfindən verilmiş icazənin gömrük orqanlarına təqdim edilməsindən sonra həyata keçirilə və bitirilə bilər.
          Gömrük rəsmiləşdirilməsinin və gömrük nəzarətinin təşkili Azərbaycan Respublikasının qanunvericilik aktlarına uyğun olmalıdır.
         “Azərbaycan Respublikasında idxal – ixrac əməliyyatkarının tənzimlənməsi qaydaları”  Azərbaycan Respublikası Prezidentinin 24 iyun 1997 – ci il tarixli 609  sayli Fərmanı ilə təsdiq olunmuş, 30mart 1998 – ci il tarixli 691 sayli Fərmanla onun bəzi müddəaları dəqiqləşdirilmişdir.
          Ixrac – idxal əməliyyatlarının bu Qaydalarda nəzərdə tutulmayan digər formaları bütün rezidentlər tərəfindən sərbəst  surətdə həyata keçirilir.
         Gömrük qanunvericiliyində nəzərdə tutulmuş hallar istisna olunmaqla, gömrük rəsmiləşdirilməsi tamamlanmış mal və nəqliyyat vasitələrindən istifadə edilməsi və onların üzərində sərəncam verilməsi qadağan edilir.
         Gömrük Məcəlləsinin 132 – ci maddəsinə görə, gömrük orqanlarının icazəsi ilə mallar və nəqliyyat vasitələri ilə gömrük rəsmiləşdirilməsi üçün zəruri olan yük əməliyyatları və başqa əməliyyatları aparıla bilər.
         Bu qadağanın yerinə yetirilməsi üçün gömrük rəsmiləşdirilməsi mərhələsində, bir qayda olaraq, yüklərin daşınması ilə bağlı nəqliyyat vasitələrindən istifadə edilməklə həyata keçirilir. Ağırçəkili, iri həcmli mallar, həmçinin qum, çinqil və s açıq nəqliyyat vasitələrində ( məsələn, dəmiryol platformalarında daşına bilər)

 Bu halda belə malların dəyişdirilməsinə yol verməmək üçün gömrük orqanları bütün tədbirləri görməlidirlər ( yol - nəqliyyat sənədlərində müfəssəl məlumat olmalıdır, mallara tanınma nişanları və digər eyniləşdirilmə vəsitələri vurulmalıdır ). 
         Barəsində gömrük rəsmiləşdirilməsi tamamlanmamış mal və nəqliyyat vasitələrindən istifadə olunması və onlar üzərində sərəncam verilməsi üzrə şərtlər müəyyən edilməsi və məhdudiyyətlər qoyulması hüququ Dövlət Gömrük Komitəsinə məxsusdur.
         Azərbaycan gömrük sərhədindən keçirilən malların ayrı – ayrı kateqoriyalarının gömrük rəsmiləşdirilməsi sadələşdirilmiş formada və prioritet qaydada aparıla bilər. Belə mal kateqoriyalarına təbii fəlakətlərin, qəzaların, bədbəxt hadisələrin nəticələrinin ləğv edilməsi üçün tərtib olunan mallar, radioaktiv maddələr, kütləvi informasiya məqsədləri üçün məlumatlar, Azərbaycan Respublikasının ali qanunvericilik, icra və məhkəmə hakimiyyəti orqanlarının ünvanlarına  göndərilən və digər bu qəbilədən olan mallar aid edilir.
         Sadələşdirilmiş gömrük rəsmiləşdirilməsi qaydalarının tətbiqinin hal və şərtlərini Dövlət Gömrük Komitəsi müəyyən edir. 
         Bu cür gömrük rəsmiləşdirilməsinin xüsusiyyətlərini açıqlamağa çalışaq.
         Belə malların rəsmiləşdirilməsinin prioritetliyi gömrük orqanlarınına təqdim edildikdən sonra həmin malların birinci növbədə rəsmiləşdirilməsi deməkdir.
         Sadələşdirilmiş qayda -  müşayiət, nəqliyyat  və digər sənədlərin – (əgər bu sənədlərdə daşıyıcının, mal göndərən və alan şəxslərin barəsində və həmçinin malların özünün adı, mənşəyi,miqdarı və dəyəri barədə məlumatlar varsa), gömrük orqanlarına təqdim edilməsi ilə malların bəyan edilməsinə yol verir.
          Əgər gömrük orqanlarında malların başqa adla, saxta sənədlərlə keçirilməsini, təqdim edilən sənədlərin lazım olan məlumatları əks etdirmədiyini güman etməyə kifayət qədər əsas varsa, onlar deklarantdan çatışmayan məlumatları əks etdirən  əlavə sənədlər tələb edə bilərlər (bəzi hallarda qoyulan tələbləri özündə əks etdirən sərbəst formada yazılmış ərizə də kifayət edə bilər).
         Sadələşdirilmiş qayda deklaranta xeyli vaxtda qənaət etməyə imkan verir.
         Mallar və nəqliyyat vasitələri ilə gömrük rəsmiləşdirilməsi üçün zəruri olan yük əməliyyatları və başqa əməliyyatlar (Gömrük məcəlləsi, maddə 132) dedikdə malların daşınması, çəkilməsi və ya miqdarının digər üsulla təyini, malların yüklənməsi,boşaldılması,başqa nəqliyyat vahidinə keçirilməsi, zədələnmiş qablamaların düzəldilməsi, taranın açılması, qablaşdırılması, gömrük rəsmiləşdirilməsini tələb olunan mal və nəqliyyat vasitələrinin ola biləcəyi bina, iri həcmli qab və digər yerlərin açılması və s. nəzərdə tutulur. gömrük orqanının müvafiq tələbi olduqda məcburi hesab edilir.

         Gömrük  rəsmiləşdirilməsi yük və  digər əməliyyatların aparılması, yalnız  gömrük orqanının müvafiq tələbi olduqda məcburi hesab edilir.
         Əgər bu mal və nəqliyyat vasitələri barəsində gömrük rəsmiləşdirilməsi tamamlanmamışsa, yük və digər əməliyyatlat, yalnız gömrük orqanının icazəsi ilə aparıla bilər.
         Belə əməliyyatlar gömrük orqanları üçün heç bir  əlavə xərcə səbəb olmamalıdır.
         Prob və nümunələr onların tətqiqati (ekspertizası) üçün götürülür. Prob və nümunələrin götürülməsi gömrük orqanları tərəfindən, yaxud onların icazəsi ilə mallara  münasibətdə səlahiyyətə malik şəxslər, bu şəxslərin nümayəndələri və digər dövlət orqanları ( məsələn, ekoloji, baytarlıq nəzarti orqanları ) tərəfindən nəzarətin həyata keçirilməsi məqsədilə tətbiq edilir.
         Gömrük məcəlləsində probların götürülməsi prinsipi müəyyən edilir. Onlar tədqiqata imkan verən minimal miqdarlarda götürülür. Prob (nümunə) bütün malın ( partiyanın ) təcəssümü hesab edilir, buna görə də labaratoriya təcrübəsi üçün onun elə minimal hissəsi götürülməlidir ki, malın gömrük sərhədini keçdiyi halında bütün halında bütün keyfiyyət xarakteristikasini müəyyən etmək mümkün olsun. Təhlil nəticəsində nümunə götürüldüyü malın malın tərkibi və xassələri barədə laboratoriya tədqiqatlarının dəqiqliyi hüdudlarında fikir söyləmək mümkündür.
         Problar  aşağıdakı kimi təsnifləşdirilir : 
1) Birdəfəlik ( nöqteyi ) prob dedikdə bir qəbul ( analiz ) üçün götürülən prob nəzərdə tutulur. Bu cür problar malın bir bağlısında, rezervuarın, yaxud nəqliyyat vasitəsinin verilmiş səviyyəsində malın keyfiyyətini xarakterizə edir.
2)  Birləşdirilmiş ( orta ) bir neçə nöqteyi probun səylə qarışdırılması nəticəsində tərtib edilir. Nöqteyi problar uyğun qaydada və uyğun mütənasiblikdə seçilməlidir.
3)  Yoxlama ( arbitraj ) probu birləşdirilmiş probun analiz üçün istifadə olunan hissəsidir və arbitraj sınaqlar tələb olunduqda istifadə etmək üçün qorunub saxlanılır.
Probların götürülməsi 3 mərhələdə aparılır : 
1) Mal partiyasına ümümi baxış
2) Nöqteyi probların və ya nümunə götürüləcək hissələrin seçilməsi
3) Orta probun tərtib edilməsi 

         Əgər prob və nümunələr gömrük orqanları tərəfindən götürülsə, mal barəsində səlahiyyətli şəxslər və onların nümayəndələrinin bu əməliyyatlarda iştirak etmək hüququ var. Sonuncular problar götürülərkən gömrük  orqanlarına kömək etməlidirlər ( məsələn, yük əməliyyatlarını öz hesablarına aparmalıdır )
         Əgər prob və nümunələrin götürülməsinə mal barəsində səlahiyyətləri olan şəxslər və onların nümayəndələri təşəbbüs göstərirsə, bu zaman gömrük orqanlarının səlahiyyətli şəxsləri iştirak etməlidirlər. Gömrük əməkdaşları, həmçinin digər dövlət nəzarət orqanlarının səlahiyyətli şəxsləri tərəfindən prob və nümunələrin götürülməsi prosesində iştirak etməlidirlər. Bu halda aparılmış tədqiqatların nəticələri barədə gömrük orqanlarına məlumat verilməlidir.
          Aşağıdakı hallarda mallar barədə səlahiyyətli şəxslərin və onların nümayəndələrinin iştirakı olmadan gömrük orqanları tərəfinfən prob və nümunələrin götürülməsinə yol verilir : 
1) Mallar gömrük orqanlarına təqdim olunduqdan sonra 10 gün müddətində bu şəxslərə gəlib cıxmadıqda
2) Təxirə salınması mümkün olmayan hallarda
         Belə hallarda probların götürülməsi zamanı tədqiqatın nəticələrində maraqlı olmayan şəxslər iştirak etməlidirlər.
         Mallar barədə səlahiyyəti olan şəxslər və onların nümayəndələrinin onların malından götürülmüş prob və nümunələrin tədqiqatının nəticələri ilə tanış olmaq hüququ var.
         Götürülmüş prob və nümunələrin gömrük ekspertizasina daxil olur. Bu əməliyyat altında xüsusi birliklərdən istifadə edilməsi ilə nəzarətinin, gömrük rəsmiləşdirilməsinin icraatı zamanı meydana çıxan məsələlərin həll edilmə prosedurası başa düşülür.
         Gömrük ekspertizası ilkin qərarı qəbul edilmə prosesində və digər gömrük məqsədləri ilə aparıla bilər. Bu zaman bütün hallar üçün müəyyən olunan prob və nümunə götürmə proseduralarından istifadə olunur. Digər dövlət nəzarəti orqanları, habelə mallar barəsində səlahiyyəti olan şəxslər  və onların nümayəndələri tərəfindən mallardan prob və nümunələr götürüldükdən sonra Azərbaycan Respublikası gömrük orqanlarının vəzifəli şəxsləri iştirak edirlər. Göstərilən şəxslər və onların nümayəndələri, Azərbaycan Respublikası gömrük orqanlarının vəzifəli şəxsləri tərəfindən mallardan prob və nümunələr götürülərkən onlara kömək etməlidirlər.
         Mallar barədə səlahiyyəti olan şəxslərə və onların nümayəndələrinin iştirakı olmadan mallar təqdim edildiyi vaxtdan 10 gün keçəndən sonra göstərilən şəxslər gəlmədikdə  və təxirəsalınmaz hallarda  Azərbaycan Respublikası 

gömrük orqanları tərəfindən mallardan prob və nümunələr götürülə bilər.
         Bu cür prob və nümunələrin götürülməsində onların tədqiqinin nəticəsində marağı olmayanlar iştirak edirlər. Mallar barədə səlahiyyəti olan şəxslər və onların nümayəndələri, götürülmüş prob və nümunələr üzrə aparılmış tədqiqatın nəticələri ilə tanış olmaq hüququna malikdirlər. Digər dövlət nəzarət orqanları tərəfindən götürülmüş prob və nümunələrin tədqiqinin nəticələri haqqında Azərbaycan Respublikası gömrük orqanlarına məlumat verilir.
         Azərbaycan Respublikası gömrük orqanları mallardan  prob və nümunələrin götürülməsi ilə əlaqədar şəxs tərəfindən çəkilən xərcləri ödəmir.
         Prob və nümunələrin tədqiqi ilə əlaqədar Azərbaycan Respublikası gömrük orqanları və gömrük laboratoriyaları tərəfindən çəkilən xərclər, şəxsin öz təşəbbüsü ilə aparılan tədqiqat xərcləri istisna olmaqla, şəxs tərəfindən ödənilmir.
         Mallardan prob və nümunələrin götürülməsi qaydasını, onları tədqiq olunma müddətlərini, həmçinin onlar barəsində sərəncam vermə qaydalarını Azərbaycan Respublikasının gömrük işini aparan icra hakimiyyəti orqanı müəyyən edir

         AZƏRBAYCANDA XARİCİ TİCARƏT ƏMƏLİYYATLARININ STATİSTİK GÖSTƏRİCİLƏRİ :
        Dövlət Gömrük Komitəsindən verilən məlumata görə, keçən ilin müvafiq dövrünə nisbətən xarici ticarətin həcmi 31,66 faiz artıb. Xarici ticarətdə ixracın payı 75,1 faiz (17,79 milyard dollar), idxalın payı 24,7 faiz (5,86 milyard dollar) olub. Ixrac ötən ilin müvafiq dövrünə nisbətən 27,6 faiz, idxal isə 45,7 faiz artıb. Ticarətdə saldo müsbət 11,9 milyard dollar təşkil edib. 
         Hesabat dövründə Azərbaycan xaricə 1751 adda mal satıb. Ixracda dövlət sektorunun payı 17 milyard dollar, ozəl sektorun payı 700 milyon dollar təşkil edib. Fiziki şəxslər 94,4 milyon dollarlıq ixrac həyata keçirib. 
         Ixrac əməliyyatlarında uzaq xarici ölkələrin payı daha çoxdur. Ötən müddətdə ixrac olunan məhsulların 15,5 milyard dolları (87 faizi) uzaq xarici ölkələrə satılıb. 
         Səkkiz ayda Azərbaycan 5501 adda mal idxal edib. Idxalda özəl sektorun payı 3,5 milyard dollar, dövlət sektorunun payı 2 milyard dollardır. Fiziki şəxslərin payı isə cəmi 279 milyon dollar olub. Idxalda da uzaq xarici ölkələrin payı daha çoxdur – 4,2 milyard dollar. 
        Cari ilin ilk 8 ayı ərzində ixracda ən yüksək göstərici may ayında (2,578 milyard dollar), ən aşağı göstərici isə yanvarda (1,572 milyard dollar) qeydə alınıb. Idxalda ən yüksək göstərici iyunda (854,7 milyon dollar), ən aşağı göstərici isə 

martda (562,862 milyon dollar) müşahidə edilib. 
         Ixracda xüsusi üstünlüyə malik olan enerji daşıyıcılarının həcmi ötən dövrdə bir qədər də artıb. Beş ayda 27,26 milyon ton (saygac göstəricilərinə əsasən) xam neft satılıb. Ixrac edilən neftin 21,8 milyon tonu Bakı-Tiflis-Ceyhan, 2,55 milyon tonu Supsa, 1,24 milyon tonu şimal boru kəmərləri vasitəsilə göndərilib. Dəmir yolu nəqliyyatı ilə 693,7 min ton neft satılıb. 
          Ixrac edilən xam neftin 18,9 milyon tonu Yük Gömrük Bəyannaməsi (YGB) üzrə rəsmiləşdirilib. Bu qədər neftin dəyəri 15,44 milyard dollar olub. Neftin bir tonunun orta qiyməti 815 dollar təşkil edib.  
         Səkkiz ay ərzində Azərbaycan 863,086 milyon dollar dəyərində 1,25 milyon ton neft məhsulları da satıb. Neft məhsullarının dəyəri 951 milyon dollar olub.
         Cari ilin 8 ayında sayğac göstəricilərinə əsasən 4,8 milyard kubmetr təbii qaz ixrac edilib. Onun 2,3 milyard kubmetri YGB üzrə rəsmiləşdirilib. Rəsmiləşdirilən təbii qazın dəyəri 430,76 milyon dollar olub. Azərbaycan qazın hər min kubmetrini 187 dollara satıb. 
         Azərbaycan ötən müddətdə 496,3 milyon kVt/saat (sayğac göstəricilərinə əsasən) elektrik enerjisi də ixrac edib. 
         Xarici ticarət əməliyyatları hesabına Dövlət Gömrük Komitəsi 158,155 milyon manat gömrük rusumu yığıb. əlavə dəyər vergisi üzrə daxilolmalar 535,4 milyon manat, aksizlər üzrə 40,5 milyon manat, yol vergisi üzrə 7,7 milyon manat olub. 
         Azərbaycan bu müddətdə dünyanın 146 ölkəsi ilə ticarət əməliyyatı həyata keçirib. Ticarət əməliyyatında iştirak edənlərin sayı 6 350 olub.

	          2010-cu ildə Azərbaycan Respublikasının əsas xarici ticarət tərəfdaşları


	                   
                       Ixracda
	                     
                       idxalda

	    
     Ölkələr

	     Milyon
 ABŞ dolları      
        Ilə
	Ümumi      ixracda  xüsusi çəkisi, %
	
   Ölkələr
	     Milyon
ABŞ dolları
         ilə 
	Ümumi 
Ixracda
xüsusi çəkisi,
%

	Italiya

	7 097,22
	33,28
	Rusiya
	1144,86
	17,35

	Fransa

	1 856,52
	8,71
	Türkiyə
	771,19
	11,69

	Israil

	1 744,82
	8,18
	Almaniya
	607,18
	9,20

	ABŞ

	1 538,58
	7,21
	Çin
	587,19
	8,90

	Ukrayna

	888,64
	4,17
	Ukrayna
	465,45
	7,05

	Xorvatiya
	787,17
	3,69
	Böyük Britaniya
	302,75
	4,59

	Indoneziy
A
	782,16
	3,67
	Qazaxıstan
	293,43
	4,45

	Rusiya

	773,53
	3,63
	ABŞ
	206,27
	3,13

	Malayziya

	740,78
	3,74
	Sinqapur
	173,89
	2,63

	Sinqapur

	510,88
	2,40
	Braziliya
	161,62
	2,45

	Digər

	4 604,48
	21,59
	Digər 
	1 885,52
	28,57

	Cəmi
	21 324,78
	100,00
	Cəmi
	6 599,35
	100,00

3. Xarici ticarət əməliyyatlarının aparılma qaydası

         Qaydalarda nəzərdə tutulan hallarda xarici ticarət əməliyyatlarının rəsmiləşdirilməsi üçün Rezidentlər İqtisadi İnkişaf Nazirliyinə aşağıdakı sənədləri təqdim etməlidirlər: 
         İxrac əməliyyatları üzrə: 

1) xarici şəxslərlə bağlanmış müqavilə 
2) istehsalçı və ixracatçı arasında bağlanmış müqavilə (istehsalçı ixrac etmədikdə)
3)  ixrac qiymətini əsaslandırma arayışı
4) Azərbaycan Respublikasına başqa ölkələrdən gətirilən mallar haqqında sənədlər. 
         İdxal əməliyyatları üzrə: 

1) xarici şəxslərlə bağlanmış müqavilə
2)  əməliyyatın maliyyələşdirilmə mənbəyi haqqında məlumat
3) idxal qiymətini əsaslandırma arayışı
         İqtisadi İnkişaf Nazirliyi müvafiq sənədlərin qəbul olunması barədə Rezidentlərə yazılı surətdə xəbərdar etməlidir.     
         Bu Qaydalarda nəzərdə tutulmuş hallarda  İqtisadi  İnkişaf Nazirliyində bağlanmış müqavilələrin ekspertizası keçirilərkən onların Azərbaycan Respublikasının Qanunvericiliyinə və beynəlxalq hüquq qaydalarına uyğunluğu araşdırılmalı və Azərbaycan Respublikasının iqtisadi maraqlarının gözlənilməsi yoxlanılmalıdır. 
         Bu qaydalarda nəzərdə tutulan hallarda xarici ticarət  əməliyyatlarının rəsmiləşdirilməsi üçün Rezidentlər gömrük orqanlarına aşağıdakı sənədləri təqdim etməlidirlər: 
        İxrac əməliyyatları üzrə: 

1) hüquqi şəxsin Dövlət Statistika Komitəsi tərəfindən müəyyən edilmiş kodu
2) xarici şəxslərlə bağlanmış müqavilə

                                                                                                                                 17
3) ixrac olunan malların mənşəyi haqqında sənədlər
4) ixrac olunan malların haqqının qabaqcadan ödənilməsi və ya akkreditiv açılması barədə müvəkkil bankın sənədi
5) bu Qaydalarda nəzərdə tutulan hallarda Nazirlər Kabinetinin sərəncamı və ya  İqtisadi  İnkişaf Nazirliyinin müsbət rəyi
6) gömrük yük bəyannaməsi

        İdxal əməliyyatları üzrə: 

1) bağlanmış müqavilə
2) gömrük yük bəyannaməsi
3) invoys - idxal olunan malların əmtəə dəyərini müəyyən edən sənəd
4) yol-nəqliyyat sənədləri
5) malın mənşəyini təsdiq edən sənəd
6) malın keyfiyyət sertifikatı
7) malın uyğunluq sertifikatı
8)  bu Qaydalarda nəzərdə tutulan hallarda Nazirlər Kabinetinin sərəncamı və ya  İqtisadi  İnkişaf Nazirliyinin ekspertizasının müsbət rəyi. 
         Lazımi sənədlər təqdim olunduqdan sonra müqavilələrin qeydiyyatı  İqtisadi  İnkişaf Nazirliyində 3 iş günü ərzində həyata keçirilir. 
         İxrac və idxal  əməliyyatları üzrə tələb olunan sənədlər təqdim olunduqdan sonra gömrük orqanları həmin sənədləri rəsmiləşdirib 24 saat ərzində malların buraxılmasını təmin etməlidir. 
         Rezidentlər təqdim etdikləri sənədlərin və həmin sənədlərdə olan məlumatların həqiqiliyinə cavabdehdirlər. 
         Dövlət Gömrük Komitəsi bütün ixrac-idxal  əməliyyatları üzrə hər ay hesabat dövründən sonrakı ayın 15-dən gec olmayaraq Azərbaycan Respublikasının Nazirlər Kabinetinə,  İqtisadi  İnkişaf Nazirliyinə, Maliyyə Nazirliyinə, Vergilər Nazirliyinə, Dövlət Statistika Komitəsinə və Milli Banka müəyyən edilmiş formada məlumat verir.  
         Malların təhlükəsizliyini və onların müəyyən edilmiş tələblərə uyğun olduğunu təsdiq edən sənəd - sertifikasiya sistemi qaydalarına əsasən verilmiş sertifikat hesab edilir. Sertifikat bir nüsxədə verilir. O həmçinin xarici sertifikatın tanınması barədə şəhadətnamə rolunu oynayır. 
         Bir qayda olaraq Azərbaycan ərazisinə gətirilən malların təhlükəsizlik tələblərinə uyğun olması zərurəti və bunun təsdiqi olaraq malların 

Sertifikatlaşdırılması xarici ticarət müqavilələri və sazişlərinin tərtibini nəzərdə tutmalıdır.  
                                                           
         Sertifikatlaşdırılması məcburi olan mallar sərbəst dövriyyə üçün buraxılış, təkrar idxal, gömrük nəzarəti altında malların emalı (emal məhsullarının sərbəst dövriyyə üçün buraxılması üçün), gömrük  ərazisindən kənarda malların emalı (emal məhsullarının geri gətirilməsi üçün) gömrük rejimləri altında yerləşdirilmiş mallar yalnız sertifikatlar gömrük orqanlarına təqdim edildikdən sonra buraxılır. 
         Seçilmiş gömrük rejimindən asılı olmayaraq aşağıdakı mallar sertifikatsız buraxılır:
1) xarici dövlətlərin təmsilçiliklərinin və beynəlxalq dövlətlərarası təşkilatlarının və onların personallarının rəsmi istifadəsi üçün nəzərdə tutulmuş mallar
2) fiziki  şəxslər tərəfindən gətirilən, istehsalat və kommersiya fəaliyyəti üçün nəzərdə tutulmamış (müəyyən edilmiş hədlərdən artıq olan mallar istisna olmaqla) mallar
         Qanunvericilik, həmçinin, vahid miqdarda gətirilən və yalnız gətirən  şəxsin istifadəsi üçün nəzərdə tutulan malların sertifikat təqdim edilmədən buraxılmaq imkanını nəzərdə tutur. 
         Aşağıdakı hallarda mallar şərti olaraq buraxıla bilər: 
a) mallar - sərbəst dövriyyə üçün buraxılış, təkrar idxal, gömrük nəzarəti altında emal və gömrük ərazisindən kənarda emal rejimlərində bəyan edilmək üçün hazırlanır
b) gömrük orqanına müəyyən öhdəliklə müraciət edildikdə (mallar özgəninkiləşdirilərkən müəyyən edilmiş qaydada sertifikatlaşdırılmalıdır). 
          Gömrük rəsmiləşdirilməsi zamanı aşağıdakılar yoxlanılmalıdır: 
a) sertifikatdakı (surətindəki) imza və möhürlər
b) sertifikatı vermiş orqanın səlahiyyəti
c) gətirilən malın sertifikata uyğun olması
d) sertifikatın etibarlılıq müddəti
e) gömrük rəsmiləşdirilməsi üçün digər məlumatlar.  
         Heyvandarlıq məhsullarının bütün növləri hər hansı nəqliyyat vasitəsi ilə idxal və ixrac olunduqda məcburi baytarlıq nəzarətindən keçməlidir. Heyvanların, heyvandarlıq məhsullarının və yemlərin, hərbi nəqliyyat vasitələrinin dövlət sərhədindən buraxılmasına, yalnız sərhəd baytarlıq nəzarət məntəqələri təşkil edilmiş yerlərdə yol verilir. 

         Bütün nəqliyyat və göndəriş növləri ilə, o cümlədən  əl yükləri daxil olmaqla keçirilən: bütün növ heyvan və quşlar (heyvanların rüşeym və spermaları, mayalanmış kürü də daxil olmaqla); heyvan mənşəli məhsullar (ət və  ət məhsulları, süd və süd məhsulları, balıq, yumurtalar, arıçılıq məhsulları); heyvan mənşəli xammal (dəri, yun, xəz, tük, lələk, qan, sümük və digər məhsullar); heyvanlar üçün yemlər; baytarlıq preparatları, bioloji materiallar və heyvan mənşəli kolleksiya  əşyaları dövlət sərhəd baytarlıq nəzarətindən keçməlidir. Sərhəd nəzarət-baytarlıq məntəqələri baytarlıq sertifikatı və baytarlıq  şəhadətnamələri verirlər, həmçinin malların sərhəddən idxal, ixrac və tranziti üçün digər sənədlər rəsmiləşdirilir. Son zamanlar “quş qripi” xəstəliyinin yayılması bu tədbirlərin vacibliyini ikiqat artırır. 
         Bu funksiyaların yerinə yetirilməsi üçün sərhəd baytarlıq nəzarəti orqanlarına aşağıdakı hüquqlar verilir: 
a) xarici dövlətlərdən daxil olan və sərhəddən kənara çıxarılan nəzarətə cəlb edilməli olan yüklərə baxış keçirmək və onların daşınılmasına davam edilməsinin mümkünlüyü və şərtləri barədə qərar qəbul etmək
b)  nəzarətə cəlb edilməli olan yüklərin tədarükü, saxlanılması, emalı və daşınması ilə məşğul olan dəniz və çay limanlarının, aeroportların, dəmir yol stansiyalarının, poçtamtların, müəssisələrin  ərazisinə maneəsiz girmək
c) gömrükxana, dəniz və çay limanları  (körpüləri), aeroport, dəmiryol stansiyaları və i.a. müəssisələrin rəhbərliyindən gətirilən, saxlanılan və göndərilən heyvan mənşəli yüklər barədə məlumatlar və müvafiq sənədlər almaq
d) Kənd Təsərrüfatı Nazirliyinin müvafiq icazəsi olmadan Azərbaycan ərazisinə gətirilən, nəzarətə cəlb edilməli olan yüklərin boşaldılmasını, bu yüklərin yüklənməsini və tranzitini, onların göndərilməsinin baytarlıq şərtlərinin pozulduğu təqdirdə saxlamaq və ya qadağan etmək
e) nəzarətə cəlb edilməli olan yüklərin daşınması zamanı aşkar edilmiş pozuntuların aradan qaldırılması üçün icrası məcburi olan göstərişlər vermək
f) müayinə və laboratoriya ekspertizası məqsədi ilə prob və nümunələr götürmək. 
         Azərbaycanın gömrük sərhədindən bitkilər keçirilərkən, xarici ölkələrdən karantin və digər zərərvericilərin, həmçinin, bitki xəstəliklərinin daxil olmasının qarşısını almaq məqsədi ilə dövlət nəzarəti təşkil edilir. 
       Karantin xidmətinin əsas vəzifələri aşağıdakılardır:

a) xarici ölkələrdən gətirilən bitki mənşəli məhsulların, o cümlədən baqaj, poçt göndərişləri və sərnişinlərin  əl yükü ilə daxil olan digər materialların karantin müayinəsi və laboratoriya ekspertizasının aparılması
b) digər ölkələrdən gələn bitki mənşəli məhsulların və digər materialların, həmçinin nəqliyyat vasitələrinin sağlamlaşdırılması və karantin zərərsizləşdirilməsinin təşkil edilməsi
c) ixrac edilən bitki mənşəli məhsullar və digər materiallara karantin baxışının keçirilməsi
         Karantin xidməti orqanlarına verilən hüquqlar, baytarlıq xidməti orqanlarına verilən hüquqlarla əsasən uyğun gəlir. 
        Karantin nəzarətinə cəlb edilən mallar aşağıdakılardır: 
1) kənd təsərrüfatı, meşə və dekorativ bitkilərin toxumları,  əkin materialları və onların hissələri(çubuqlar, soğanaqlar, köklər, gül kəsimləri, dibçəkdə güllər və s.)
2)  təzə meyvə, tərəvəz və giləmeyvələr
3) ərzaq, məqsədli furaj və texniki taxıl, maya, jmıx, pambıq, kətan və digər lifli-toxuma bitkilərinin lifi, dərman-bitki xammalı, dəri xammalı və yun
4) düyü, hər növ qoz, araxis, un, yarma, dənəvər kofe və kakao, qurudulmuş meyvə və tərəvəz, xam tütün, yeyinti xarakterli ətriyyat və ədviyyatlar
5)  canlı göbələk, bakteriya, virus və törədiciləri
6) həşərat, toxum, herbari kolleksiyaları
7) tara, oduncaq, bitki mənşəli ayrı-ayrı sənaye malları, qablaşdırma materialları və məmulatlar
8) monolitlər və əkin (torpaq) süxurları nümunələri
9) furaj (quru ot, saman, kombinə edilmiş yem və s.), həmçinin heyvanlar keçirilərkən təmizlik üçün altlıq (salma, toxuma və s.)
10)  gömrük nəzarətinə cəlb edilməli yükləri daşıyan və xaricdən gələn nəqliyyat vasitələri
11)  bitki mənşəli idxal məhsullarının saxlanıldığı anbarlar
         Karantin nəzarətinə cəlb edilən malların ixracı yerli karantin müfəttişliyi tərəfindən verilən fitosanitar sertifikatların müşayiəti ilə aparılır. 
         Karantin nəzarətinə cəlb edilən malların idxalı üçün əsas olaraq aşağıdakı sənədlər tələb olunur: 
a) idxal karantin icazəsi
b) ixrac ölkəsinin karantin üzrə dövlət orqanlarının verdiyi fitosanitar sertifikatı. 

 İdxal məntəqələrində bitki karantin üzrə dövlət müfəttişlərinin fiosanitar müayinəsindən sonra müəyyən olunmuş qaydada rəsmiləşdirilmiş sertifikat verilir.


 Gömrük rəsmiləşdirilməsinin  sadələşdirilmiş qaydası :
          Azərbaycan gömrük sərhədindən keçirilən malların ayrı-ayrı kateqoriyalarının gömrük rəsmiləşdirilməsi sadələşdirilmiş formada və prioritet qaydada aparıla bilər. Belə mal kateqoriyalarına təbii fəlakətlərin, qəzaların, bədbəxt hadisələrin nəticələrinin ləğv edilməsi üçün tələb olunan mallar, canlı heyvanlar, tez xarab olan mallar, radioaktiv maddələr, kütləvi informasiya məqsədləri üçün məlumatlar, Azərbaycan Respublikasının ali qanunvericilik, icra və məhkəmə hakimiyyəti orqanlarının ünvanlarına göndərilən və digər bu qəbildən olan mallar aid edilir. 
         Sadələşdirilmiş gömrük rəsmiləşdirilməsi qaydalarının tətbiqinin hal və  şərtlərini Dövlət Gömrük Komitəsi müəyyən edir. 
          Bu cür gömrük rəsmiləşdirilməsinin xüsusiyyətlərini açıqlamağa çalışaq. 
         Belə malların rəsmiləşdirilməsinin prioritetliyi - gömrük orqanlarına təqdim edildikdən sonra həmin malların birinci növbədə rəsmiləşdirilməsi deməkdir. 
         Sadələşdirilmiş qayda mal müşayiət, nəqliyyat və digər sənədlərin - (əgər bu sənədlərdə daşıyıcının, mal göndərən və alan  şəxslərin barəsində və həmçinin malların özünün adı, mənşəyi, miqdarı və dəyəri barədə məlumatlar varsa), gömrük orqanlarına təqdim edilməsi ilə malların bəyan edilməsinə yol verir. 
         Əgər gömrük orqanlarında malların başqa adla, saxta sənədlərlə keçirilməsini, təqdim edilən sənədlərin lazım olan məlumatları əks etdirmədiyini güman etməyə kifayət qədər əsas varsa, onlar deklarantdan çatışmayan məlumatları  əks etdirən  əlavə sənədlər tələb edə bilərlər (Bəzi hallarda qoyulan tələbləri özündə  əks etdirən sərbəst formada yazılmış ərizə də kifayət edə bilər). 
         Sadələşdirilmiş qayda deklaranta xeyli vaxta qənaət etməyə imkan verir. 
         Mallar və nəqliyyat vasitələri ilə gömrük rəsmiləşdirilməsi üçün zəruri olan yük əməliyyatları və başqa əməliyyatlar dedikdə, malların daşınması, çəkilməsi və ya miqdarının digər üsulla təyini, malların yüklənməsi, boşaldılması, başqa nəqliyyat vahidinə keçirilməsi, zədələnmiş qablamaların düzəldilməsi, taranın açılması, qablaşdırılması, gömrük rəsmiləşdirilməsi tələb olunan mal və nəqliyyat vasitələrinin yenidən qablaşdırılması, mal və nəqliyyat vasitələrinin ola biləcəyi bina, iri həcmli qab və digər yerlərin açılması və s. nəzərdə tutulur. 

  Gömrük rəsmiləşdirilməsi üçün yük və digər  əməliyyatların aparılması, yalnız gömrük orqanının müvafiq tələbi olduqda məcburi hesab edilir. 
         Əgər bu mal və nəqliyyat vasitələri barəsində gömrük rəsmiləşdirilməsi tamamlanmamışsa, yük və digər əməliyyatlar, yalnız gömrük orqanının icazəsi ilə aparıla bilər. 
         Belə əməliyyatlar gömrük orqanları üçün heç bir əlavə xərcə səbəb olmamalıdır.

      Nəticə :
  Bildiyimiz kimi beynəlxalq ticarət əmtəə və xidmətlərin beynəlxalq sərhədləri keçməklə mübadiləsidir və ticarət insan əməyi ilə bağlı fəaliyyətdir. Ticarətə ən müxtəlif və çoxşaxəli bir iqtisadi-sosial sahəsi kimi bütün iqtisadi məkanlarda ayrıca götürülmüş bir məmləkətdə və onun daxili məhəllilərində, həmin məmləkətin xarici ölkələrlə iqtisadi münasibətlərində, beynəlxalq iqtisadi əlaqələrin realizə ediləcəyi məkanlarda təşkil olunur və idarə edilir.
   Heç bir dövlət xarici aləmdən təcrid olunmuş halda uzunmüddətli və davamlı iqtisadi inkişafa nail ola bilməz. Çünki onların hər biri dünya təsərrüfat əlaqələri sisteminin ayrılmaz tərkib hissələridir və dünya təsərrüfat əlaqələri sistemi dövlətlərin qarşılıqlı asılılıq və əlaqələrin daima mövcudluğunu tələb edir. Dövlətlər  istəsələr də,  istəməsələr də digər dövlətlər ilə xarici iqtisadi əlaqələr qurmalıdırlar.
   Xarici ticarətə dair müxtəlif dövrlərdə müxtəlif nəzəriyyələr və fikirlər olmuşdur, amma ümumiyyətlə onu deyə bilərik ki  bütün dövlətlər xarici ticarətə qoşulmalıdırlar ki, beynəlxalq əmək bölgüsünün üstünlüklərindən maksimum istifadə etsinlər və öz iqtisadiyyatlarında inkişafa nail olsunlar.

